
ТАЙЛАН 
 

2022 оны 12 дугаар сарын 05                            Улаанбаатар хот 
 

 
2022 ОНЫ СПОРТЫН УРАЛДААН ТЭМЦЭЭНИЙ 

ДЭЛГЭРЭНГҮЙ ТАЙЛАН 
 

 
2022 оны жилийн эцсийн байдлаар спортын 13 холбоотой хамтран ажиллах гэрээ 

байгуулан Улаанбаатар хотын аварга шалгаруулах тэмцээнийг 16 удаа зохион байгуулж 446 
байгууллагын 7888 тамирчинг хамруулан улсын төсвөөс 3,000.0 төгрөг, нийслэлийн төсвөөс 
28,580,000 мянган төгрөг зарцуулсан. 

 
Нийслэл, дүүргийн хэмжээнд 237 спортын уралдаан тэмцээн зохион байгуулж 3517 

байгууллагын 180,661 тамирчдыг хамруулж, Улсын төсвөөс 214,162,626 сая төгрөг, Нийслэл, 
дүүргийн Засаг даргын захирамжаар 308,486,450 сая төгрөг, бусад төсвөөс 42,233,400 сая 
төгрөг, нийт 564,882,476 төгрөгийг зарцуулсан. 

 
  

1.НИЙСЛЭЛИЙН ЗАСАГ ДАРГЫН НЭРЭМЖИТ  
ЕБС-ИЙН СУРАГЧДЫН “УЛААНБААТАР ЛИГ”  
САГСАН БӨМБӨГИЙН ШИГШЭЭ ФЕСТИВАЛЬ 

  
Нийслэлийн Засаг даргын нэрэмжит ерөнхий 
боловсролын сургуулийн сурагчдын 
“Улаанбаатар лиг” сагсан бөмбөгийн шигшээ 
фестивалийг Нийслэлийн Засаг даргын 
Тамгын газар, Нийслэлийн Биеийн тамир, 
спортын газар, Нийслэлийн Боловсролын 
газар, ОХУ-ын Школьная баскетбольная лига 
“КЭС-БАСКЕТ” Төрийн бус байгууллага, 
Дүүргийн Биеийн тамир, спортын хороод, 
Монголын Спортын шүүгчдийн холбоотой 
хамтран 2022 оны 03 дугаар сарын 01-нээс 04 
дүгээр сарын 30-ны хооронд 3 насны 
ангиллаар, 4 үе шаттай амжилттай зохион 
байгууллаа. 

 
“Улаанбаатар лиг” сагсан бөмбөгийн шигшээ фестивалийг бага, дунд, ахлах насны 

ангиллаар нийслэлийн 9 дүүргийн ерөнхий боловсролын 121 сургуулийн охид, хөвгүүдийн 
6413 багийн 85000 мянга гаруй сурагч оролцлоо. 

  
 

2.НИЙСЛЭЛИЙН ЗАСАГ ДАРГЫН НЭРЭМЖИТ  
ЕБС-ИЙН СУРАГЧДЫН “УЛААНБААТАР ЛИГ” 

ВОЛЕЙБОЛЫН ШИГШЭЭ ФЕСТИВАЛЬ 
 

Нийслэлийн Засаг даргын нэрэмжит нийслэлийн ерөнхий боловсролын сургуулийн 
сурагчдын “Улаанбаатар лиг” волейболын шигшээ фестивалийг 3 үе шаттай 2 насны 
ангиллаар Нийслэлийн Засаг даргын Тамгын газар, Нийслэлийн Биеийн тамир, спортын газар, 
Монголын волейболын холбоотой хамтран 10 дахь жилдээ 2022 оны 05 дугаар сарын 02-04-
ний өдрүүдэд зохион байгууллаа. 



 
  

Анхан шатны тэмцээнд Нийслэлийн 9 дүүргийн ерөнхий боловсролын 190 сургуулийн 
9 дүүргийн ерөнхий боловсролын 190 сургуулийн 940 багийн 9454 сурагч, Нийслэлийн шигшээ 
тэмцээнд 38 сургуулийн 64 багийн 832 тамирчид оролцлоо. 
 

 
3.МОНГОЛЫН БҮХ АРД ТҮМНИЙ СПОРТЫН 

XV НААДМЫН НИЙСЛЭЛИЙН БҮСИЙН АВАРГА 
ШАЛГАРУУЛАХ САГСАН БӨМБӨГ, ВОЛЕЙБОЛЫН ТЭМЦЭЭН 

 
 Монголын Бүх ард түмний спортын XV наадмын Нийслэлийн бүсийн аварга 
шалгаруулах сагсан бөмбөг тэмцээнийг 2022 оны 05 дугаар сарын 16-19-ний өдрүүдэд 
Чингэлтэй, Баянгол дүүргийн Биеийн тамир, спортын хороодын спорт цогцолборт зохион 
байгуулж 8 дүүргийн 12 багийн 130 гаруй тамирчид хамрагдсан. 

 
Нийслэлийн бүсийн волейболын тэмцээнийг 2022 оны 05 дугаар сарын 18-19-ний 

өдрүүдэд Хан-Уул, Сонгинохайрхан дүүргийн Биеийн тамир, спортын хороодын спорт 
цогцолборт зохион байгуулж 8 дүүргийн 16 багийн 240 тамирчид хамрагдсан. 

 

    
 

 
4.УЛААНБААТАР ХОТЫН АВАРГА ШАЛГАРУУЛАХ 

ПАРА БАДМИНТОНЫ ТЭМЦЭЭН 
 

 Нийслэлийн Засаг даргын 2022 оны А/497 дугаар захирамжаар Улаанбаатар хотын 
аварга шалгаруулах пара бадминтоны тэмцээнийг 2022 оны 09 дүгээр сарын 24-25-ны 
өдрүүдэд Баянгол дүүргийн 70-р сургуулийн спорт зааланд Монголын пара бадминтоны “Эрч 
хүч” холбоотой хамтран зохион байгууллаа. Тэмцээнд өсвөр үе, насанд хүрэгчид гэсэн 
ангиллаар 6 дүүргийн 23 тамирчин оролцлоо. 



    
 
 

5.УЛААНБААТАР ХОТЫН АВАРГА ШАЛГАРУУЛАХ 
ПАРА БОЧИГИЙН ТЭМЦЭЭН 

 
Нийслэлийн Засаг даргын 2022 оны А/497 дугаар захирамжаар Улаанбаатар хотын 

аварга шалгаруулах пара бочигийн тэмцээнийг 2022 оны 09 дүгээр сарын 29-30-ны өдрүүдэд 
Баянгол дүүргийн 70-р сургуулийн спорт зааланд Монголын пара бочигийн холбоотой хамтран 
зохион байгуулсан. Тус тэмцээнд 8 багийн 50 тамирчид авхаалж, хурд хүчээ сорин өрсөлдлөө. 

 

       
 
 

6.УЛААНБААТАР ХОТЫН АВАРГА ШАЛГАРУУЛАХ 
БАДМИНМОНЫ ТЭМЦЭЭН 

 
Нийслэлийн Засаг даргын 2022 оны А/497 дугаар захирамжаар Монголын бадминтон 

сонирхогчдын холбоотой хамтран Улаанбаатар хотын аварга шалгаруулах бадминтоны 
тэмцээнийг 2022 оны 10 дугаар сарын 01-02-ны өдрүүдэд Налайх дүүргийн 353 дугаар цэргийн 
ангийн спорт зааланд зохион байгууллаа. 

 
Тэмцээнд 4 насны ангиллаар 141 тамирчид оролцлоо. 
 

       



7.УЛААНБААТАР ХОТЫН АВАРГА ШАЛГАРУУЛАХ 
ХОНХТОЙ БӨМБӨГИЙН ТЭМЦЭЭН 

 
 

Нийслэлийн Засаг даргын 2022 оны 
А/497 дугаар захирамжаар Монголын 
хонхтой бөмбөгийн холбоотой хамтран 
Улаанбаатар хотын аварга шалгаруулах 
хонхтой бөмбөгийн тэмцээнийг 2022 оны 10 
дугаар сарын 17-18-ны өдрүүдэд Монголын 
хараагүйчүүдийн холбооны спорт зааланд 
зохион байгууллаа. Тэмцээнд 130 тамирчид 
оролцлоо. 

 
 
 
 

 
 

8.УЛААНБААТАР ХОТЫН АВАРГА ШАЛГАРУУЛАХ 
ШАТРЫН ТЭМЦЭЭН 

 
 

Нийслэлийн Засаг даргын 2022 оны 
А/497 дугаар захирамжаар Монголын шатрын 
холбоотой хамтран Улаанбаатар хотын аварга 
шалгаруулах шатрын тэмцээнийг 2022 оны 10 
дугаар сарын 08-09-ны өдрүүдэд Баянгол 
дүүргийн “Монгени” сургуулийн спорт зааланд 
зохион байгууллаа. 

 
Тэмцээнд 5 насны ангиллаар 19 

байгууллагын 330 тамирчид оролцлоо. 
 

 
 

9.УЛААНБААТАР ХОТЫН АВАРГА ШАЛГАРУУЛАХ ЖҮДО  
БӨХИЙН ТЭМЦЭЭН 

 
Улаанбаатар хотын аварга шалгаруулах Жүдо бөхийн өсвөр үеийн тэмцээнийг 

Монголын Жүдо бөхийн холбоотой хамтран 2022 оны 02 дугаар сарын 19-20-ны өдрүүдэд 
Спортын төв ордонд зохион байгуулж бага, дунд, ахлах насны 34 байгууллагын 990 тамирчин 
өрсөлдсөн.  

 

  
                                                                            



Энэхүү тэмцээнд амжилттай оролцож жин тус бүрдээ 1-8 дугаар байрт шалгарсан 
тамирчид жүдо бөхийн өсвөр үеийн улсын аварга шалгаруулах тэмцээнд оролцох эрх олголоо. 

 
 

10.УЛААНБААТАР ХОТЫН АВАРГА ШАЛГАРУУЛАХ  
ШИРЭЭНИЙ ТЕННИСНИЙ ТЭМЦЭЭН 

 
Улаанбаатар хотын аварга шалгаруулах ширээний теннисний өсвөр үеийн тэмцээнийг 

Монголын Ширээний теннисний холбоотой хамтран “Оч” клуб дээр 2022 оны 03 дугаар сарын 
18-20-ны өдрүүдэд зохион байгууллаа.  

 

    
 

Тус тэмцээнд охид, хөвгүүд 4 насны ангиллаар ганцаарчилсан болон багийн төрөлд 
нийт 235 тамирчид оролцож ур чадвараа сорин өрсөлдөн багийн төрөлд эхний 4, 
ганцаарчилсан төрөлд эхний 7 байр эзэлсэн баг тамирчдад 2022 оны ширээний теннисний 
улсын аварга шалгаруулах тэмцээнд оролцох эрх олголоо.  

 

     
 
 

11.УЛААНБААТАР ХОТЫН АВАРГА ШАЛГАРУУЛАХ  
ЗАСМАЛ ЗАМЫН ДУГУЙН ТЭМЦЭЭН 

 
Монголын Дугуйн холбоотой хамтран 2022 оны 05 дугаар сарын 29-31-ний өдрүүдэд 

дугуйн спортын нэрт дасгалжуулагч, спортын мастер Н.Нармандах агсаны нэрэмжит 
Улаанбаатар хотын аварга шалгаруулах Засмал дамын дугуйн тэмцээнийг Хүй долоон худагт 
“Монгол наадам цогцолбор”-ын зам дээр 20 насны ангилалд 15 км-ын зайд ганцаарчилсан 
гараатай, 30, 60, 80 км-ын зайд бөөн гараатай зохион байгууллаа. Тэмцээнд давхардсан 
тоогоор 47 байгууллагын 213 тамирчид ур чадвараа сорин өрсөлдлөө. 
 



      
 

12.УЛААНБААТАР ХОТЫН АВАРГА ШАЛГАРУУЛАХ  
БАЙТ ХАРВААНЫ ТЭМЦЭЭН 

 
Улаанбаатар хотын аварга шалгаруулах Байт харвааны XXI удаагийн тэмцээнийг 

Монголын Байт харвааны холбоо хамтран 2022.06.04-05.ны өдрүүдэд "Дайчин Чанар-
Тэсвэрийн Талбар” 360 талбайд зохион байгуулж 70 гаруй тамирчид рекурв, компаундын 
төрлөөр 6 багц медалийн төлөө цэц мэргэнээ сорин өрсөлдлөө. 

 

    
 

13.УЛААНБААТАР ХОТЫН АВАРГА ШАЛГАРУУЛАХ  
СОФТ ТЕННИСНИЙ ТЭМЦЭЭН 

 
Монголын софт теннисний холбоотой хамтран 2022 оны 06 дугаар сарын 17-19-ны 

өдрүүдэд софт теннисний төв талбайд 7-10 нас, 11-12 нас, 13-15 нас, 16-18 нас гэсэн 4  
ангиллаар охид,  хөвгүүдийн ганцаарчилсан, хос, холимог хос болон багийн гэсэн 7 төрлөөр 
зохион байгуулж 12 байгууллагуудын 320 гаруй өсвөрийн теннисчид оролцлоо. 

 

   



14. УЛААНБААТАР ХОТЫН АВАРГА ШАЛГАРУУЛАХ  
ҮНДЭСНИЙ СУРЫН ХАРВААНЫ ТЭМЦЭЭН 

 
 
Улаанбаатар хотын аварга 

шалгаруулах 2022 оны харваанд 
нийт 245 харваачаас 79 эмэгтэй 166 
эрэгтэй харваач оролцож 2022 оны 
05 сарын 28-29-ний өдрүүдэд 
ажилттай явагдаж өндөрлөсөн. 

 
 
 
 
 
 
 

 
15.УЛААНБААТАР ХОТЫН АВАРГА ШАЛГАРУУЛАХ 

СПОРТ АВИРАЛТЫН ТЭМЦЭЭН 
 

Улаанбаатар хотын 2022 
оны аварга шалгаруулах спорт 
авиралтын тэмцээнийг 2022 оны 04 
дүгээр сарын 16-17-ны өдрүүдэд 
Монголын уулчдын холбоотой 
хамтран зохион байгуулж 150 
тамирчин 30 багц медалийн төлөө 
хурдны авиралт болон техникийн 
авиралтын гэсэн хоёр төрлөөр 
өрсөлдөж дүнгээ гаргалаа. 

 
 

 
 

16.УЛААНБААТАР ХОТЫН АВАРГА ШАЛГАРУУЛАХ 
 ЦЭЦЭРЛЭГИЙН ХҮҮХДҮҮДИЙН УРАН ХӨДӨЛГӨӨНТ ГИМНАСТИК 

 
Сургуулийн өмнөх насны хүүхдийн бие 

бялдрыг гимнастикийн дасгал хөдөлгөөнөөр 
хөгжүүлэх, тэднийг биеийн тамир, спортын 
үйл ажиллагаанд татан оролцуулах 
зорилгоор цэцэрлэгийн хүүхдүүдийн Уран 
хөдөлгөөнт гимнастикийн аварга 
шалгаруулах тэмцээнийг 2022 оны 05 дугаар 
сарын 04-нд 47 дэх жилдээ зохион 
байгууллаа. 

Энэхүү уламжлалт тэмцээн нь 2 үе 
шаттай зохион байгуулагдаж, анхан шатны 
буюу дүүргүүдийн аварга шалгаруулах 
тэмцээнийг 2022 оны 04 дүгээр сарын 12-ны 

өдрийн дотор явагдаж бол нийт нийслэлийн 9 дүүргийн 65 цэцэрлэгийн 2000 гаруй хүүхэд 
оролцсон.  
 

 
 

СПОРТ, НИЙТИЙН БИЕИЙН ТАМИРЫН ХЭЛТЭС 


